
QURILISH MATERIALLARI SANOATIGA 
KIRITILAYOTGAN INVESTITSIYALAR TAHLILI 

VA TARMOQNING MAMLAKAT EKSPORTIDAGI 
OʻRNI

Gʻulomiddinov Bobobek Sardorjon oʻgʻli
TMC instituti “Iqtisodiyot” fakulteti 4-bosqich talabasi

Annotatsiya: Maqolada qurilish materiallari sanoatiga kiritilayotgan investitsiyalar miqdori va ularning tarmoq rivojlanishiga 
taʼsiri tahlil qilinadi. Investitsiyalar hisobiga ishlab chiqarish quvvatlari yangilanadi, texnologiyalar modernizatsiya qilinadi 
va mahsulot sifati oshadi. Shuningdek, tarmoq mahsulotlarining tashqi bozorlarga chiqishi, eksport hajmini oshirishdagi 
ahamiyati va iqtisodiy samarasi koʻrib chiqiladi. Umuman olganda, maqola sanoat tarmogʻini rivojlantirishda investitsiya 
siyosatining muhim oʻrnini ochib beradi.

Kalit soʻzlar: qurilish materiallari sanoati, investitsiyalar, modernizatsiya, eksport, iqtisodiy samara, tashqi bozor.
Abstract: The article analyzes the volume of investments directed to the construction materials industry and their impact 
on sectoral development. Investments support the renewal of production capacities, modernization of technologies, 
and improvement of product quality. The study also examines the entry of industry products into foreign markets, their 
importance in increasing export volumes, and their economic efficiency. Overall, the article highlights the crucial role of 
investment policy in the development of the industry.

Key words: construction materials industry, investments, modernization, export, economic efficiency, foreign market.
Аннотация: В статье анализируются объёмы инвестиций, направляемых в промышленность строительных 
материалов, и их влияние на развитие отрасли. За счёт инвестиций обновляются производственные мощности, 
модернизируются технологии и повышается качество продукции. Также рассматривается выход отраслевой 
продукции на внешние рынки, её значение в увеличении экспортного объёма и экономическая эффективность. В 
целом статья раскрывает важную роль инвестиционной политики в развитии отрасли.

Ключевые слова: промышленность строительных материалов, инвестиции, модернизация, экспорт, экономическая 
эффективность, внешний рынок.

K I R I S H
So‘nggi yillarda O‘zbekistonda sanoat tarmoqlarini modernizatsiya qilish, iqtisodiyotning raqobatbardoshligini 

oshirish hamda ishlab chiqarishni chuqur diversifikatsiya qilish borasida keng ko‘lamli islohotlar amalga 
oshirilmoqda. Ushbu jarayonning muhim yo‘nalishlaridan biri qurilish materiallari sanoatini transformatsiya qilish, 

Ilmiy rahbar:
Gʻulamov Ilhom Akramovich

TMC instituti katta oʻqituvchisi
Elektron pochta: superhero92@list.ru

zamonaviy texnologiyalar asosida energiya tejamkor, ekologik xavfsiz va import o‘rnini bosuvchi mahsulotlar 
ishlab chiqarishni kengaytirishdan iboratdir. Mamlakat investitsiya siyosatining izchil takomillashuvi, chet ellik 
investorlar uchun yaratilayotgan qulay shart-sharoitlar hamda sanoat zonalari infratuzilmasining rivojlanishi 
natijasida so‘hada yirik loyihalarni amalga oshirish imkoniyati yanada kengaydi.

2023–2024-yillarda Investitsiya dasturi doirasida qurilish materiallari ishlab chiqarishga yo‘naltirilgan 
to‘g‘ridan-to‘g‘ri xorijiy investitsiyalar hajmining sezilarli oshishi, yangi ishlab chiqarish quvvatlarining ishga 
tushirilishi va mahalliy xomashyo bazasidan samarali foydalanilishi sohaning barqaror rivojlanayotganligini 
ko‘rsatadi. Natijada sement, float oyna, DSP, mineral plitalar, gipsokarton, linoleum, burama mix, ohaktoshdan 
qog‘oz, kvars asosidagi issiqlik izolyatsiya materiallari kabi mahsulotlar bo‘yicha yirik ishlab chiqarish quvvatlari 
shakllandi. Shu bilan birga, Andijon viloyati kabi hududlarda ham zamonaviy korxonalar sonining ortishi, foydali 
qazilmalar konlarining o‘zlashtirilishi va investorlar faol ishtiroki tarmoq rivojining hududiy jihatdan ham kengayib 
borayotganini tasdiqlaydi.

Yangi turdagi innovatsion qurilish materiallariga bo‘lgan talabning o‘sib borishi qurilish jarayonlarida 
energiya samaradorligi, ekologik standartlar va texnologik yangiliklarga e’tiborning kuchayishi bilan izohlanadi. 
Xususan, yorug‘lik o‘tkazuvchan beton, smart glass, shishali cherepitsa, elastik o‘zini-o‘zi tiklaydigan beton, 
kompozit issiqlik izolyatsiyasi, kvarsvinilli pollar kabi innovatsion materiallar bozor talabi va global texnologik 
tendensiyalar asosida o‘z mavqeini mustahkamlamoqda. Ushbu mahsulotlarni ishlab chiqarishda ilmiy-tadqiqot 
muassasalari bilan hamkorlikni kuchaytirish, texnologik transfer jarayonlarini faollashtirish va raqamli nazorat 
tizimlarini joriy etish soha samaradorligini oshirishning asosiy omillaridan biri bo‘lib qolmoqda.

Mazkur maqolada qurilish materiallari sanoatida amalga oshirilayotgan investitsiya loyihalari, ishlab 
chiqarish quvvatlarining o‘sishi, innovatsion mahsulotlar dinamikasi, hududlar kesimidagi natijalar hamda 
kelgusidagi ustuvor vazifalar tahlil etiladi.

M A V Z U G A  O I D  A D A B I Y O T L A R  S H A R H I
Qurilish materiallari sanoatiga kiritilayotgan investitsiyalar, tarmoqning innovatsion transformatsiyasi 

va eksport salohiyatining oshishi bo‘yicha ilmiy izlanishlar xalqaro miqyosda ham, mintaqaviy iqtisodiyotlar 
kesimida ham keng yoritilgan. D. Pearce, R. Turner va I. Goldin tadqiqotlarida sanoat tarmoqlarida investitsion 
oqimlarning samaradorligi, resurslardan oqilona foydalanish hamda ekologik talablarning kuchayishi qurilish 
materiallari ishlab chiqarish sohasini modernizatsiya qilish zarurligi bilan izohlanadi. Ushbu mualliflar investitsiya 
siyosatini barqaror iqtisodiyotning asosiy determinanti sifatida baholab, xususan qurilish materiallari bozorida 
import o‘rnini bosuvchi mahsulotlar ishlab chiqarishni milliy iqtisodiy xavfsizlik tarkibiy qismi sifatida ko‘rsatadi.

M. Porter o‘zining raqobat ustunliklari haqidagi konsepsiyasida sanoat tarmoqlarida texnologik 
yangilanishlar, kapital qo‘yilmalarning hajmi va ishlab chiqarish infratuzilmasini rivojlantirish eksport salohiyatini 
shakllantiruvchi asosiy omillar ekanligini ta’kidlaydi. Uning fikricha, qurilish materiallari eksporti kengayib 
borayotgan mamlakatlar yuqori qo‘shimcha qiymatga ega mahsulotlar ishlab chiqarishga o‘tish orqali xalqaro 
bozorlar tizimida o‘z mavqeini mustahkamlaydi. Ushbu nuqtayi nazardan, texnologik modernizatsiya va chet 
el investitsiyalarini jalb qilish O‘zbekiston kabi rivojlanayotgan mamlakatlar uchun muhim strategik yo‘nalish 
sifatida namoyon bo‘ladi.

J. Dunning tomonidan ishlab chiqilgan OLI-paradigma ham sohada investitsiyalar oqimini tahlil qilishda 
keng qo‘llanadi. U chet ellik investorlarning qarorlariga ta’sir qiluvchi omillar sifatida bozor salohiyati, 
xomashyo resurslari, logistika va infratuzilmaviy imkoniyatlar, texnologik integratsiya darajasini belgilab beradi. 
Qurilish materiallari ishlab chiqarish tarmoqlarida esa aynan xomashyo zaxiralari va energiya samarador 
texnologiyalarning joriy etilishi investitsiya oqimlarining barqarorligini kuchaytiruvchi omillar sifatida qayd etiladi.

Jahon banki va Yevropa tiklanish va taraqqiyot banki tadqiqotlarida qurilish materiallari sanoati ko‘plab 
davlatlarda iqtisodiy o‘sish drayveri sifatida talqin qilinadi. Ayniqsa, urbanizatsiya jarayoni tez kechayotgan 
Osiyo mamlakatlarida sement, gazobeton, float oyna, gipsokarton kabi mahsulotlar ishlab chiqarish hajmining 
oshishi bilan bir qatorda, to‘g‘ridan-to‘g‘ri xorijiy investitsiyalarning oqimi ham sezilarli darajada kengayayotgani 
ta’kidlanadi. Bu holat eksport tarkibining diversifikatsiyasiga, yangi ish o‘rinlarining yaratilishiga va mintaqaviy 
sanoat klasterlarining shakllanishiga olib keladi.

Mahalliy olimlar tomonidan olib borilgan izlanishlarda ham qurilish materiallari sanoatini rivojlantirishning 
investitsion omillari keng o‘rganilgan. A. Abdurahmonov sanoat korxonalarining modernizatsiyasi, innovatsion 
texnologiyalarning ishlab chiqarishga tatbiq etilishi va eksport hajmini oshirish uchun zarur bo‘lgan institutsional 
islohotlarni asoslab bergan. U investitsiya siyosatini hududlarning xomashyo salohiyati bilan uyg‘unlashtirish 
zarurligini alohida ko‘rsatadi. B. Soliyev esa qurilish materiallari ishlab chiqarish bozorida talab va taklif 
nisbatini, investitsiya resurslaridan samarali foydalanish metodologiyasini va eksportning raqobatbardoshligini 
belgilovchi omillarni tahlil qilib, tarmoqda innovatsion mahsulotlar ulushining oshishi investitsiya faolligini 
yanada kuchaytirishini ta’kidlaydi.

Shuningdek, Xalqaro sement assotsiatsiyasi va Global Construction Review ma’lumotlarida sement va 
gipsokarton ishlab chiqarish bozorida energiya tejamkor texnologiyalarning keng qo‘llanilishi, ishlab chiqarish 
jarayonini raqamlashtirish va uglerod izini kamaytirish amaliyotlarining jadal kengaygani qayd etiladi. Bu 
tendensiyalar eksport bozorlari talablari bilan hamohang bo‘lib, O‘zbekiston korxonalarining Yevropa va Osiyo 
bozorlariga eksport salohiyatini oshirish imkoniyatlarini yaratadi.

Mazkur ilmiy manbalar va tadqiqotlar qurilish materiallari sanoatiga kiritilayotgan investitsiyalarning tarmoq 
rivoji, texnologik modernizatsiya jarayonlari, innovatsion mahsulot ishlab chiqarish va eksport ko‘rsatkichlarining 
barqaror o‘sishiga bevosita ta’sir ko‘rsatishini ko‘rsatadi. Shu bilan birga, xalqaro investitsion amaliyotlar bilan 
uyg‘unlashgan holda, milliy ishlab chiqarish quvvatlarining kengayishi O‘zbekiston iqtisodiyoti uchun strategik 
ahamiyatga ega ekanini tasdiqlaydi.

T A D Q I Q O T  M E T O D O L O G I YA S I
Tadqiqot metodologiyasi qurilish materiallari sanoatiga yo‘naltirilgan investitsiyalar, ishlab chiqarish 

hajmlari, eksport dinamikasi va hududlar kesimidagi quvvatlar bo‘yicha rasmiy statistik ma’lumotlarni yig‘ish, 
O‘zbekiston Respublikasi investitsiya dasturlari hamda xalqaro tashkilotlarning ochiq ma’lumotlar bazalaridan 
foydalanishga asoslandi. Olingan ma’lumotlar trend tahlili, qiyosiy tahlil va tarkibiy baholash usullari orqali qayta 
ishlanib, investitsiyalarning tarmoqqa ta’siri aniqlashtirildi.

T A H L I L  V A  N A T I J A L A R
2023-yilda Investitsiya dasturiga koʻra 215,1 mln dollarlik toʻgʻridan-toʻgʻri xorijiy investitsiyalar oʻzlashtirilib, 

qurilish materiallari sanoatiga mahalliy va xorijiy investorlarni keng jalb qilish orqali koʻplab yirik loyihalar amalga 
oshirilmoqda. Buning natijasida mamlakatimizda sifatli, import oʻrnini bosuvchi, yangi turdagi energiya tejamkor 
qurilish materiallari ishlab chiqarish yoʻlga qoʻyilmoqda.

Olib borilgan saʼyi-harakatlar natijasida 2024-yilda soha boʻyicha 1 mlrd 104 mln dollarlik, shu jumladan 
912 mln dollarlik toʻgʻridan-toʻgʻri xorijiy investitsiyalar oʻzlashtirildi. Shundan, Uyushma boʻyicha Investitsiya 
dasturiga asosan 41 ta loyiha doirasida 327,6 mln dollarlik mablagʻlar, shu jumladan 215,1 mln dollar toʻgʻridan-
toʻgʻri xorijiy investitsiyalar oʻzlashtirildi. Eʼtiborlisi, 2024-yilda qiymati 284,6 mln dollarlik 12 ta loyiha ishga 
tushirildi, natijada 1134 ta yangi ish oʻrinlari tashkil etildi.

Jumladan, 2,4 mln tonna sement, 22 mln kv metr float oyna, 150 ming kub metr DSP, 20 ming tonna 
elektrod, 6 ming tonna burama mix, 6 ming tonna ohaktoshdan qogʻoz, 15 mln kv metr gipsokarton, 2.5 mln kv 
metr linoleum, 30 ming tonna kvars qumidan issiqlik saqlovchi mineral plitalar ishlab chiqarish kabi quvvatlar 
yaratildi (1-rasm).

1-rasm. Respublikamizdagi qurilish materiallari ishlab chiqarish, investitsiya, eksport va mahalliylashtirish boʻyicha 
joriy holat koʻrsatkichlari1

1	  “Oʻzsanoatqurilishmateriallari” uyushmasi iqtisodiy tahlil va prognozlashtirish boshqarmasi maʼlumotlari.

Xususan, “Ohangaronsement” AJda sement ishlab chiqarishning yangi liniyasi, “Kvars” AJda float oyna, 
“Surxon KSP Grand” MCHJda qamishdan DSP, “Angren Insuleyshn” MCHJ XKda kvars qumidan mineral plitalari 
va “Knauf Gips Fergana” MCHJ XKda gipsokarton ishlab chiqarish loyihalari ishga tushirildi. Respublikamizda 
2022-yilda investitsiya yoʻnalishi boʻyicha ham izchil ishlar amalga oshiriladi. Xususan, tarmoq boʻyicha jami 1 
mlrd 400 mln dollarlik, shu jumladan 1 mlrd 160 mln dollarlik toʻgʻridan-toʻgʻri xorijiy investitsiyalarni oʻzlashtirish 
rejalashtirilmoqda. Shundan, Uyushma boʻyicha Investitsiya dasturiga asosan 369,4 mln dollarlik 12 ta loyihani 
ishga tushirish va 1035 ta yangi ish oʻrinlari tashkil etish koʻzda tutilgan. Natijada, 1,8 mln tonna sement klinkeri, 
29 mln kv metr keramik plitka, 1,1 mln tonna sement, 850 ming kub metr gazobeton bloklari, 300 ming kv metr 
marmar kompozit plitalar, 3,5 ming tonna burama mixlar, 50 ming tonna temir-beton buyumlari va asfalt, 2,8 mln 
kv metr keramik plitka va frizlar ishlab chiqarish boʻyicha quvvatlar yaratiladi.

Jumladan, “Qizilqumsement” AJda sement klinkeri, “Karakalpaksement” MCHJda sement, “Akfa Building 
Materials” MCHJ va “Yevraziya Gaz Beton” MCHJlarda gazobeton bloklari, “Raych Rav” MCHJda keramik 
plita va frizlar, “Chirchiq Asfalt Beton Servis” MCHJda temir-beton va asfalt, “Gazgan Marble Grupp” MCHJda 
marmar jinslaridan kompozit materiallar ishlab chiqarish kabi loyihalar ishga tushiriladi. Shu bilan birga, 2022-
yilda 600 mln dollarlik, jumladan 340 ming tonna sement (20 mln dollar), 80 mln dollarlik PVX profil, truba va 
plastmassa mahsulotlar, 30 mln dollarlik quruq qurilish qorishmalari va sement mahsulotlari, 15 mln dollarlik 
qurilish xizmatlari va boshqa turdagi qurilish materiallari eksporti amalga oshiriladi.

Shu bilan bir qatorda, Respublikamizning Andijon viloyatida ham yildan-yilga qurilish materiallari ishlab 
chiqarishga ixtisoslashgan sanoat korxonalari soni ortib bormoqda. Investitsiya loyihalarini amalga oshirish 
natijasida yangi quvvatlarni yaratish, xorijiy investorlarni sohaga keng jalb qilish va mavjud korxonalarni 
modernizatsiya qilish orqali sohada yuqori natijalarga erishilmoqda. Raqamlarga eʼtibor qaratilsa, hududda 
2017–2024-yillarda qurilish materiallari sohasida 195 ta 491,0 mlrd soʻmlik loyiha amalga oshirilib, 5494 ta ish 
oʻrinlari yaratilgan. Hozirda viloyatda 430 dan ortiq qurilish materiallari korxonalari mavjud boʻlib, ular tomonidan 
oʻtgan yilda jami 432 mlrd soʻmlik 22 dan ziyod asosiy turdagi qurilish materiallari (sement, gazobeton bloklari, 
ohak, pardozbop toshlar, metallokonstruksiyalar, plastmassa quvurlar va boshqa turdagi qurilish materiallari) 
ishlab chiqarilgan.

Shuningdek, hududda qurilish materiallari ishlab chiqarish uchun koʻplab xom ashyolar mavjud. Tahlillarga 
koʻra, hozirda viloyatda 75 ta tabiiy qazilma koni aniqlangan. Xususan, 305,3 mln tonna sement, 3,4 mln tonna 
ohak, 63,5 mln kub metr qurilish toshi, 16,5 mln kub metr qum-shagʻal aralashmalari va 22 mln kub metr 
gʻisht xom ashyo zaxiralari mavjud. 2020-yilning 1-yanvaridan 2024-yilning 1-yanvar holati boʻyicha viloyat 
tumanlari kesimida jami 25 ta foydali qazilmalarni qazib olish uchun va 18 ta geologik jihatdan oʻrganish uchun 
tadbirkorlarga tegishli ruxsatnomalar rasmiylashtirilgan (2-rasm).

2-rasm. Respublikamizdagi amalga oshirilayotgan istiqbolli investitsiya loyihalari koʻrsatkichlari2

Umuman olganda, ilg‘or xorij tajribasi o‘rganilganda qurilish, kapital taʼmirlash va dizaynerlik ishlarida 
yorug‘lik o‘tkazuvchan beton (прозрачный бетон), yangi turdagi qurilish oynasi (smart glass), shishali cherepitsa 

2	 “Oʻzsanoatqurilishmateriallari” uyushmasi Tashqi iqtisodiy faoliyat, eksportni rivojlantirish, mahalliylashtirish, importni optimallashtirish 
va logistika boshqarmasi maʼlumotlari.

(стеклянный черепица), manzarali harakatlanuvchi pol qoplamalari (“живая” плитка), xameleon g‘isht, guruch 
somonidan MDF plitalar, o‘zini-o‘zi tiklaydigan egiluvchan beton (эластичный самовосстанавливающийся 
бетон), тёплые обои, ko‘pikli devor qoplamalari (вспененный сайдинг), kvarsvinilli pol qoplamasi 
(кварцвиниловые полы), beton quyish uchun plastik qolip (пластиковая опалубка) va kompozit suyuq issiqlik 
izolyatsiyalash qoplamalaridan (жидкие теплоизоляционные материалы) keng foydalanilmoqda. Ushbu yangi 
turdagi innovatsion qurilish materiallarini ishlab chiqarish jarayonlariga ilm-fan yutuqlarini joriy qilish maqsadida 
ilmiy-tadqiqot va oliy taʼlim muassasalari bilan hamkorlikda ishlar olib borilmoqda.

X U L O S A  V A  T A K L I F L A R
Xulosa sifatida aytish mumkinki, qurilish materiallari sanoatiga kiritilayotgan investitsiyalar hajmining 

ortishi, yangi ishlab chiqarish quvvatlarining ishga tushirilishi va innovatsion texnologiyalarning joriy etilishi 
tarmoqning barqaror rivojlanishini ta’minlamoqda. Import o‘rnini bosuvchi mahsulotlar ulushining oshishi, 
mahalliy xomashyo resurslaridan samarali foydalanish hamda xorijiy investorlar faolligining kuchayishi ishlab 
chiqarishning diversifikatsiyasiga va ichki bozor barqarorligiga sezilarli ta’sir ko‘rsatmoqda. Bu jarayonlar 
sanoatning umumiy raqobatbardoshligini oshirish bilan bir qatorda, energiya tejamkor va ekologik xavfsiz 
qurilish materiallariga bo‘lgan talabni qondirish imkoniyatlarini ham kengaytirmoqda.

Shuningdek, tarmoqning eksport salohiyatining bosqichma-bosqich mustahkamlanishi, float oyna, sement, 
gazobeton, gipsokarton, mineral plitalar kabi mahsulotlar bo‘yicha yangi bozorlar ochilayotgani O‘zbekistonning 
xalqaro iqtisodiy integratsiyasini chuqurlashtirmoqda. Hududlarda xomashyo konlarining o‘zlashtirilishi, yangi 
ishlab chiqarish obyektlarining ishga tushishi va korxonalar modernizatsiyasiga qaratilgan tashabbuslarning 
kengayishi davlat investitsiya siyosati samaradorligini namoyon etmoqda. Kelgusida ilmiy-tadqiqot muassasalari 
bilan hamkorlikni kuchaytirish, texnologik innovatsiyalarni joriy etish va eksportga yo‘naltirilgan ishlab chiqarishni 
kengaytirish tarmoqning ustuvor yo‘nalishlari sifatida dolzarb bo‘lib qoladi.

